
Lat tað privata vera privat og fáa frið

Sosialurin skrivar soleiðis 3. juni 
í 1950:

»Um 1-tíðina náttina millum 1. 
og 2. juni kom eldur í Hotel Før-
oy ar. Og sum eitt skot var eldur 
víða um. Fólk mátti út sum tað 
best slapp við sín bera kropp. 
Tann eldri bygningurin er farin í 
grund, meðan teir nýggjaru part-
ar nir eru minni rámtir. Fólk sig-

ur, at tað eru bert 6 kømur í øll-
um hotellinum, sum óskalaði eru.

Tað syndarligasta var, at ein 
genta vaknaði ikki av eld in-
um og doyði í seingini av royk-
forgiftningi. Hon er farin, tað 
rættast ikki aftur. Tann mat eri-
elli skaðin er stórur, men fyri 
hon um er bót. Bert er tað eitt 
stórt tap fyri tey, sum avvarða, 

Hotel Føroyar brent í 
grund – genta innibrend

– og legg Posta undir Føroya Tele

Hvat er tað, sum ger, at Posta ikki skal kapp­
ast við privatar flutningsfyritøkur – tá tað 
er so avgerandi neyðugt, at Atlantsflog abso­
lutt skal kappast við føroysk privat føroysk 
gistingarhús?

Bæði feløgini eru almenn partafeløg. 
Annað felagið hevur til uppgávu at bera 
post út til føroyingar. Hitt felagið hevur sum 
uppgávu at flúgva fólk millum Føroyar og 
útheimin. Sami landsstýrismaður umsitur 
bæði feløgini. 

Hann hevur boðað frá, at tað er fínasta 
lagi, at Atlantsflog saman við meira ella 
minni almenna tryggingarfelagnum Lív, 
íleggingargrunninum fyri Føroyar og onkr­
ari útlendskair hotel-ketu fer í beinleiðis 
kapping við føroysku gistingarhúsini, sum 

hava boðað frá stórum út- og nýbyggingum.
Landsstýrismaðurin sigur, at tað ikki er 

rætt, at almenna partafelagið Posta kappast 
við føroysk flutningsfeløg, sum eru komin 
inn á marknaðin hjá Posta – ein marknað, 
sum postverk kring heimin altíð hava havt.

Hetta elvir til umhugsunar. Ikki minst 
tí, at í roynd og veru er eingin munur: Tvey 
almenn partafeløg við hvør sínari uppgávu. 
Landið hevði privatiserað Atlantsflog, sum 
eitt borgarligt landsstýri aftur tjóðartók. Alt­
so frá at hava verið partvís privat, bleiv At­
lantsflog við politiskari makt aftur alment.

Hjá Posta er mótsætt. Posta hevur altíð 
verið alment og ger tað, sum tað altíð hevur 
gjørt. Gamaní broytist flutningsmarkn­
aðurin, og tí hevur Posta fingið kapping 
frá privatum fyritøkum, samstundis sum 
brævapostur minkar nógv. Men hví skal 

Posta ikki kappast við tað privata, tá 
Atlansflog kann kappast við tað privata á 
einum virkisøki, sum slett einki hevur við 
flogferðslu at gera? Løgið... ella er okkurt, vit 
ikki hava skilt?

Um uppgávur hjá Posta minka so nógv. 
So er bara at leggja uppgávurnar undir hina 
samskiftisfyritøkuna hjá Landsstýrinum, 
Føroya Tele.

Føroya Tele kundi havt eina lítla deild við 
einum deildarleiðara, sum yvirtók postupp­
gávurnar hjá Posta. Latið so teir privatu eiga 
flutningspartin, sum ikki nátúrliga hoyrir 
undir eitt postverk.

So spara vit allan tann dýra yvirbygnaðin 
hjá Posta. Privata vinna fær frið, og fólkið í 
Føroyum fær tær tænastur, tað eigur at fáa 
frá einum postverki – so leingi brúk er fyri 
teimum.

Tá vit í mánadagsblaðnum skrivaðu um nýggju 
nevndina hjá Huxa – ungmannafelagnum hjá 
Fólkaflokkinum, skrivaðu vit undir myndini, 
at nevndin hevði avgjørt at arbeiða fyri fríari 
fosturtøku.

Her er eitt orð komið skeivt fyri, sum totalt 
broytir boðskapin. Stóra máli hjá Fólkafloksung­
dómi er júst at arbeiða ímóti fríari fosturtøku. 
Felagið skrivaði soleiðis í fráboðan:

»Nýggja nevndin í Huxa fer at arbeiða fyri 
einum virknum, konservativum ungdómspoli­
tikki, og er nevndin m. a. samd um at arbeiða 
fyri at forða fríari fosturtøku. Nevndin ætlar 

eisini at viðgera týð­
andi samfelagsspurn­
ingar, sum fiskivinnu 
og bústaðartrupul­
leikar og annað«.

Tað fer at runga við Dynamit-hittum 
á Okkara Tórsfest 2018, tá Niclas 
Heri og Shaky við manning fara á 
pall á Vaglinum í Havn í summar

Skráin til Okkara Tórsfest 2018, leygarkvøldið 
21. juli, gerst bara størri og størri. Tí í dag 
hava fyriskipararnir kunngjørt, at "VIT 
VILJA ONGANTÍÐ DOYGGJA" við Niclas 
Hera Jákupsson og Hans Jacob Nystrøm, 
sum vit kenna frá Dynamit, verða millum 
mongu nøvnini, sum fara á pall á Vaglinum í 
Havn í summar. 

Tað fer at runga við Dynamit-hittum á 
Okkara Tórsfest 2018, tá Niclas Heri og Shaky 
við manning fara á pall á Vaglinum í Havn í 
summar. Og tað er einki at ivast í, at hýrurin 

fer at verða serliga góður og øll fara at syngja 
við, tá bólkurin fer at framføra Dynamit-hitt 
undir navninum ”VIT VILJA ONGANTÍÐ 
DOYGGJA”. Hetta er eitt nýtt undirhaldandi, 
festligt og jaligt tónleikakonsept, sum ossar 
av góðum stemningi og hýri. 

Tónleikarnir, sum fara at spæla saman við 
Niclas Hera og Shaky á Okkara Tórsfest eru 
Magni Husgaard á keyboard/klaver, Mikkjal 
Hvannastein á guitar/solo, John Johansen á 
bass og kór og Henning Hjalt Nicodemussen 
á trummum.

Longu nú er kunngjørt, at Icona Pop, 
Carpark North, Burhan G, Smokie, Burak 
Yeter, Jacob Dinesen, Danny & The Veetos, 
Maria Montell og Signar í Homrum eisini 
fara á pall hetta kvøldið.

Dynamit-hitt á Okkara Tórsfest

18. MAI 2018


